
Оқушылардың  фунционалдық   сауаттылығын арттыруға арналған мәтіндер.

Құрастырған:  Бердыгужинова Акмарал Кенжебековна
       Оспанова  Анара  Асановна

                                                          2023 жыл 
Түсінік хат
Бұл  мәтіндер жалпы білім беретін мектептердің қазақ тілі мұғалімдеріне, сонымен 8-9 сынып оқушыларын ОЖСБ-ға, мемлекеттік  емтиханға  дайындау  мақсатымен  құрастырылған. Сабаққа  тәрбиелі, мағыналы, мазмұнды мәтіндер іріктеліп жинақталған. Оқушының алған білімін өмірде қолдана білуді негізге ала отырып жеке тұлғаны дамыту мақсатында   түрлі мәтіндермен жұмыс жоспарланған.     Мәтінді мұқият тыңдап, сақ отыруға баулиды, тез ойлап, тез шешім қабылдауға үйретеді. Оқушы лайықты нәрсені  таңдауға және тыңдауға  үйренеді. Мәтін түрлері,оның бөліктері, мазмұны, тақырыбы, өзектілігі жан-жақты қарастырылады. Оқу сауаттылығына  бастапқы қадамдарын бастайды.  Мәтіннен  тест сұрақтарын құрастыра отырып, мәтіннің негізгі ойын аңықтайды. Одан қорытынды жасай келе, өміріне керек нәрселерді алады. Яғни тәрбиелік   маңызы зор  жұмыс. 
Қорыта айтқанда,  мәтінмен жұмыс өз алдына басы бірікпейтін нәрсе сияқты көрінеді. Бір жүйеге түсірсек, оқыту да, тіл дамыту да, әдебиет пен қазақ тіліне деген құрмет пен қызығушылық та арта түспесе кемімейді. Ұрпақ тілі – біздің болашағымыз екенін ұмытпайық!

Тақырыптың  өзектілігі:
Қазақ тілі сабағында жүргізілетін басты жұмыстар - балаларды қазақша сөйлетіп үйрету, сұраққа жауап бергізу, өздерін бір - бірімен сөйлестіру, оқығандарын ауызша айтқызу, өз бетінше жұмыс істеуге дағдыландыру aқпaрaт беру үшін мәтінмен жұмыс жaсaйды.
Бағдарламаның мақсаты:
8-9 сынып оқушыларының    оқу сауаттылығына байланысты сауаттарын кеңейту. Мәтінмен жұмыс түрлерін, мәтіннің  негізгі ойын , оның құрылымдық, мағыналық жағын терең меңгертуге жағдай жасау. Болашақта , мемлекеттік  емтиханға дайындықтың алғашқы сатыларын  бастау .
Жаңашылдығы:
Білімнің шыңынан  көрінетін бұл ғасырда оқушының шығармашыл болып  қалыптасуына көмек  боларлық  мәтінмен жұмыс әдістерінің  тиімділігін байқату. 
Күтілетін нәтиже: Шығармашыл, сөздік қоры мол тұлға. Болашақта  оқу сауаттылығы бойынша   мемлекеттік  емтиханға дайын  оқушы. 


1.Астана қаласы
       Астана өн бойына халықтың күші мен қайратын жинап, тәуелсіз Қазақстанның мақтанышына айналған Елордасы. Қала күні жыл сайын 6 шілдеде атап өтіледі. Астана белсенді дамып жатқан қоғамның сөресіне айналды. Қаланы Есіл өзені бөліп жатыр. Онда баяу қозалыспен катерлер жүзеді. Қазіргі  кезде  биік, зәулім үйлер көп, біраз жылдар бұрын  мұнда саусақпен санарлықтай бес қабатты үйлер болған .
      Жыл өткен сайын Астана қызмет көрсету саласы дамыған ірі мегаполиске айналып келеді. Жүздеген кафелер мен мейрамханалар, дүкендер, көңіл көтеру ошақтары мен сауда үйлері ашылды.
      Бүгінгі Астана – жедел қарқынмен дамып жатқан заманауи қала. Сәулет өнеріне келсек, еуропалық және шығыстық үлгілердің жағымды дәстүрлері байқалады. Айналдырған бірнеше жылдың ішінде қаланың халқы үш есеге артты. Аз уақытта қаланың бет-бейнесі де айтарлықтай өзгерді.

Зәулім үйлер                                  Ақ Орда                         Бәйтерек
Сөздік:
Ұсыныс –предложение
Зәулім-высотный
Көңіл –настроение
Шешім-решение
Мәтін бойынша тапсырмалар:
1. Мәтінді оқып, аударыңыздар.
2. Сұрақтарға  жауап дайындаңыздар:
А.Астана қаласы қай мемлекеттің Елордасы?
Ә. Астана қаласында қандай өзен ағады?
Б.Астана күні қай күні аталып өтеді?
В.Бұл қалада нелер бар?



3.Мына сөздерді сөз таптары бойыша кестеге  орналастырыңдар.
Қала, зәулім, көшті. өзен, 1997, тез.
Сын есім	Зат есім	Сан есім	Үстеу	Етістік
4. Төменде берілген әр сөйлемді өз сөзіңізбен қайта жазыңыз. Сөйлемдерді берілген сөздермен  бастаңыз.
Қала күні жыл сайын 6 шілдеде атап өтіледі. 
Жыл сайын_______________________________________________________
Айналдырған бірнеше жылдың ішінде қаланың халқы үш есеге артты.
Қаланың халқы_______________________________________________
2. Қазақстан жері
      Қазақстанның жер бедері алуан түрлі . Онда жазықтар, биіктігі орташа  және биік таулы аудандар кездеседі . Ойпатты жерлеріне жататындар: Каспий маңы ойпаты, Батыс Сібір жазығы .Жазық жерлер еліміздің көп бөлігін алып  жатыр .  Көтеріңкі биік жерлерінде  қыраттар мен үстіртер:
 Бетпақ Дала, Жалпы Сырт орналасқан .Ұлан - байтақ жеріміздің 40 пайызы – өзен , көл, теңіз, ал 10 пайызы  таулы жер . Еліміздің жер көлемінің  үлкендігі, бедерінің алуан түрлілігі Қазақстан жерінің ерекшелігі .

Сөздік:
Бедер-рельеф
Алуан- множество
Ұлан –байтақ –обширная
Жазық –равнина
Қырат –возвышенность
Ойпат –низменность


Мәтін бойынша тапсырмалар:
1. Мәтінді оқу: не  түсінгендеріңді тірек сызба бойынша айтыңдар .
                                ҚР  жері
	               Жазықтар                Қыраттар             Ойпаттар

Каспий	  Батыс Сібір жазығы        Бетпақ Дала
Маңы ойпаты  	Жалпы Сырт		
2. Мақалды  дұрыс  құрастыр.
а. Отансыз, ормансыз, адам, бұлбұл.
ә. Бесік, ел, алтын, іші.
б. Оттан да, Отан, ыстық.
в. Жұмақ, өз , әркімнің, жері.

3. Өткен шақта тұрған етістіктерді  келер шаққа қойып жазыңдар:
Бардым, жаздым, оқыдым, тудым, өстім, тамашаладым, жүгірдім, алдым.                                                                            
Мысалы:   Бардым-барамын.
4. Берілген сұрақтарға жауап дайында:
а .Қазақстан жері қандай жер?        
б. Қазақстан жері немен ерекшеленеді?
в .Еліміздің оңтүстігінде нелер өседі?
г  .Қазақстан қандай мемлекет?
5. Бос орынды толтырыңдар.
Менің туған жерім                         Біздің
Сенің	                                              Сендердің           	
Сіздің 	                                    Сіздердің             	
Оның	                                              Олардың     
6 . «Кең-байтақ жерім-Қазақстаным»   тақырыбында эссе жазыңдар.
5. Төменде берілген әр сөйлемді өз сөзіңізбен қайта жазыңыз. Сөйлемдерді берілген сөздермен бастаңыз.
 Жазық жерлер еліміздің көп бөлігін алып  жатыр .  
Еліміздің ____________________________________
Еліміздің жер көлемінің  үлкендігі, бедерінің алуан түрлілігі Қазақстан жерінің ерекшелігі .
Қазақстан __________________________________________________________
3. Ұлттық ойындар
Қазақ халқының тұрмысы,салт-дәстүрі,ойындары көбінесе төрт түлік малмен байланысты болды. Олар ойынға мал сүйегін, қой құмалағын пайдаланған . Мысалы,мынадай ұлттық ойын түрлері бар: «Асық», «Ақсүйек», «Тобық», «Ханталапай», «Тоғызқұмалақ», «Көкпар», «Қыз қуу», «Бәйге», «Күрес».
Ойын адамның  жылдамдылығын, шапшаңдығын ,логикалық ойлау қабілеттерін  дамытады. Қазіргі  таңда мектеп оқушылары арасында «Тоғызқұмалақ» ойыны сайыс түрінде өтіп тұрады. Қазақ халқының  ұлттық ойындарында  философиялық  мағына  жатыр.
1.Ұлттық ойындарды ассоциация арқылы көрсет.


                           Ұлттық ойындар
	
2.Сұхбатты толықтыр:
-Сен төрт түлік малды білесің бе?
-Иә, ......   .
-Атап шықшы.
-Олар:  ...., .., ..... , ..., ...., ....  .
-Ежелде қазақ халқы немен айналысқан?
-Ежелде қазақ халқы ........ айналысқан .
-Қазақ халқының қандай ұлттық ойындарын білесің?
-Мен «Ханталапай»,......., ........     білемін.
-Ұлттық ойындар көбінесе неге байланысты болды?
-Ұлттық ойындар көбінесе............ байланысты болған.

3 . Тест сұрақтарына жауап беріңдер:
1.Ұлттық ойынның атауын тап.
а .ханталапай
ә .шаңғы тебу
б .шанамен сырғанау
2.Етістік қандай сұраққа жауап береді?
а .кім? не?
ә .неше? қанша?
б .не істеді? не қылды?
3.Етістіктің неше шағы бар?
а .2
ә .5
б . 3
4. Өткен шақта тұрған етістікті тап.
а . сату
б . сатушы
ә. сатты
5. Еңбек деген сөздің синонимін тап.
а . жұмыс
ә . мамандық
б. қызмет
6. Күрделі сан есімді көрсет.
а . оныншы
ә . он
б . он бір

4. Сурет бойынша жұмыс. Ойын түрлерін анықта.

6. Төменде берілген әр сөйлемді өз сөзіңізбен қайта жазыңыз. Сөйлемдерді берілген сөздермен бастаңыз.
Қазіргі  таңда мектеп оқушылары арасында «Тоғызқұмалақ» ойыны сайыс түрінде өтіп тұрады.
«Тоғызқұмалақ» ойыны _____________________________________________

                                     4. «Уақыт алтыннан да қымбат»
     Біздің мектепте көптеген үйірмелер жұмыс істейді. Оқушылар өз қалауы бойынша бос уақыттарын осы үйірмелерде өткізеді. Мектепте «Шахматшылар», «Көркемөнер», «Математика әлемінде» т.б.үйірмелер бар. Мен Марат досыммен бірге «Математика әлемінде» атты үйірмеге қатысамын. Сенбі , жексенбі күндері кітап оқимын . Мен бос уақытымды жай кетіргім келмейді, өйткені уақыт алтыннан да қымбат қой. Пайда әкелетін істі дұрыс ойластыру қажет. Егер өз уақытыңды үнемдей білсең , мақсатыңа  жетерсің.

Мәтін бойынша тапсырмалар:
1.Мәтінді оқып, мазмұнын айтыңдар.
2.Уақыт деген сөзді қалай түсінесіңдер? 
    1.Мына сұрақтарға жауап дайындаңдар:
а . Сен бос уақытыңды қалай өткізесің?
б . Уақыт алтыннан да қымбат дегенді қалай түсінесің?
2. Мына сөздерге жұрнақтар жалғау арқылы туынды сөздер жасап жазыңдар.
Үлгі: біл     біл+гіш       біл+ім
Сөз, оқу, апта, мектеп, кеш, жүз, ай.
3.  Мына сөздерді септе: Уақыт, күн, дәуір.
4. Суреттерге сүйене отырып, «Менің бос уақытым» тақырыбында сұхбат дайында.

5.Төменде берілген әр сөйлемді өз сөзіңізбен қайта жазыңыз. Сөйлемдерді берілген сөздермен бастаңыз.
 Біздің мектепте көптеген үйірмелер жұмыс істейді. 
Көптеген __________________________________________________________
Мен Марат досыммен бірге «Математика әлемінде» атты үйірмеге қатысамын.
«Математика әлемінде»_______________________________________________

5. Спорт –денсаулық кепілі
     Спорт –адам денсаулығына өте пайдалы . Спортпен айналысқан адамның денсаулығы мықты болады. Әр мектепте спорт залдары , әр қалада спорт алаңдары бар. Мемлекет салауатты өмір сүру үшін  жағдай жасап жатыр. Балаларға арналған түрлі спорт үйірмелері жұмыс істейді.                                                                                 Спорттың пайдалары әр түрлi: дененi шымыр қылады, дұрыс тәрбиеленуге септiгiн тигiзедi, басқа адамдармен қарым-қатынастар орнатуға жол ашады, мiнез-құлқын, ахлағын көркейтедi, бойында сенiмдiлiк пен шыншылдықты дарытады, өзiн-өзi қолға алып, шығармашылық  қасиеттерiн күшейтедi. Айта кетсек, спорт өмiрде өз орнын табуға, тұлға ретiнде қалыптасуға, қоршаған ортамен қатынас арқылы өз күшi мен неге шамасы жететiнiн түсiнуге итермелейдi. 
      Спорт тұлғаға кiшiпейiл, кешiрiмдi болуға, сәттiлiктер мен жеңiстi қарапайым қабылдап, тәкәппарланбауға үйретедi. Осыған қоса, басқа түскен қайғылар мен жеңiлiстерге қарсы сабырлыққа  бейiмдейдi.  Біздің елдің туын биік көтеріп  жүрген, спорт шеберлері де бар  олар  :   Александр Винокуров, Ж.Үшкемпіров, И. Ильин, С. Қонақбаев .  
Мәтін бойынша тапсырмалар.
1. Мәтінді оқып,  мазмұнын айтыңдар.
2. Жақшаны ашып, сөйлемдерді аударып, жазу. 
1.(Күнде, таңертең) я занимаюсь гимнастикой. 
2. (Сенбі күні) с семьей выезжаем в горы. 
3. (Аптасына екі рет ) хожу в спортвный зал на тренировки. 
4.Тренировки (5-6 сағат) проводятся. 
5.Заниматься спортом (ұнатамын).
 3.   Диалогты төменде берілген сөз тіркестерімен толықтырыңыз.
Сен ертеңгілік жаттығумен күнделікті шұғылданасың ба? 
- ...................................................................................... 
- Спорт туралы бағдарламаны қашан көресің? 
- .................................................................................................. 
- Спорт үйірмелеріне қашан барасың? 
- .................................................................................................. 
- Туристік базаға қай кезде барып тұрасың? 
- ................................................................................................... 
- Жақсы демал, денсаулығың мықты болсын! 
Керекті сөз тіркестері: әр таңда, апта бойы, бос уақытымда, жолдастарымен келіскен күні. 
4.Төменде берілген әр сөйлемді өз сөзіңізбен қайта жазыңыз.Сөйлемдерді берілген сөздермен бастаңыз.
       Спорт –адам денсаулығына өте пайдалы
Адам  ___________________________________________

Мемлекет салауатты өмір сүру үшін  жағдай жасап жатыр. 

Cалауатты___________________________________________________









6. Туыстық   қатынас
Отбасында негізгі туыстық қатынас - ерлер жағымен есептелген. Сонымен қатар әйел жағымен де туыстық байланыстардың атаулары бар. Қыздан туған балаларды жиен деп атап, балалар үшін шешесінің туыстары нағашы, нағашы жұрт деп аталды. Қазақ салты бойынша жиенді ренжітуге болмайды, сұрағанын беріп, көңілін жықпауға тырысқан. Ағайын арасында берекесі бар адамдар-  аталар мен әжелер болып есептелген.
Туыстық жүйенің ең негізі, бел ортасы - отбасы саналады. Барлық алыс-жақын туыстық – осы отбасынан есептеледі. Қазақ отбасы негізінен үш ұрпақтан тұрады. Ол – ата, әке, бала. Үлкенді сыйлау, ақылын тыңдау көргенділік деп есептеледі. Қазақтың ежелгі дәстүрі бойынша тұңғыш немересін атасы мен әжесі өз қолына алып, немере ыстық болғандықтан балаларынан да артық көріп, тәрбиелеген. Тұңғыш немерелер ата-әжесін өз әке-шешесіндей санап, туған әке-шешесін тек қана өскеннен кейін де танып жатады. Кейде тұңғыш немересі кенже ұлының орнына, атасының қара шаңырағына ие болып та қалатын жәйт кездеседі.
Әке - әулет басшысы, отбасы мүшелерінің тірегі, асырап сақтаушысы, қамқоршысы. 
Әке үйі барлық балалары үшін үлкен үй, қара шаңырақ деген киелі ұғымдармен сыйлы да құрметті. Қара шаңырақ, үлкен үй деп атайтын әкенің үйіне болашақта кенже ұл ие болып, қарттарды бағып-қағатын, көне салт бүгінгі қазақ отбасыларында да сақталған. 

1. Қазақ отбасының әулет басшысы?
А) Бала
 В) Қыз бала
 С) Ұл бала 
D) Әке 
Е) Ана
2. Қазақ отбасы неше ұрпақтан тұрады?
А) Бір 
В) Екі 
С) Үш 
D) Төрт 
Е) Алты
3. Ағайын арасының берекесі кімдер?
А) Туыс-туған 
В) Жамағат 
С) Көрші-көлем
 D) Аталар мен әжелер 
Е) Ауыл-аймақ
4. Негізгі  туыстық  қарым-қатынас
А) Ерлер жағынан
 В) Әйелдер жағынан 
С) Нағашы жұрт жағынан 
D) Қайын жұрт жағынан 
Е) Құдалар жағынан
5. Ежелгі дәстүр  бойынша  тұңғыш немерені кімдер тәрбиелеген?
А) Әке-шешесі
 В) Нағашылары 
С) Туыстары 
D) Қайын жұрты
 Е) Ата-әжесі

6.Төменде берілген әр сөйлемді өз сөзіңізбен қайта жазыңыз.Сөйлемдерді берілген сөздермен бастаңыз.
 Ағайын арасында берекесі бар адамдар-  аталар мен әжелер болып есептелген.
Берекесі    _________________________________
Қазақтың ежелгі дәстүрі бойынша тұңғыш немересін атасы мен әжесі өз қолына алып, немере ыстық болғандықтан балаларынан да артық көріп, тәрбиелеген. 

Немере  ___________________________________________
                                               

                                                7.  Бөгде қонақтар 
    Кішкентай күнінен ертек -әңгімені көп сүйетін бала осы жазда, тіпті, көп естіп, көп біліп алған сияқты.
Сондай  шеше әңгімелеріне бар пейілін  беріп жүрген күндердің бірінде бұл үйге екі богде қонақ келіп қонды. Бірі - қартаң , бірі - жас қонақ. Жасын Абай біледі. Таныған жерде қуанып кетті. Ол былтыр жайлауға келіп , осы үйде үш күндей жатып , "Қозы - Көрпеш - Баянды " жырлап берген Байкөкше деген жыршы. Қасындағы қартаң  кісіні Абай өзі білмегенмен, шешесі әбден таниды.
Қонақтармен жай сұрасып , амандасып болған соң, Ұлжан  Абайға қарап  жымиып: 
-Ал, балам, әжең екеуімізді  қажай беруші едің , әңгіме - жырдың дүкені, міне, жаңа келді. Мына кісі Барлас деген ақын!- деді.
Барлас  іле сөйлеп кететін  жарқылдақ, ашық. Осы үйде талай күннен жатып жүрген ауыл адамы сияқты. 
   Үй іші тегіс хош алған соң , екі ақын да оңай шешілді. Осы түнде ас піскенге дейін  Барлас "Қобыланды батыр" жырын жырлады. Абайдың қазақ аузынан да , кітап ішінен де өмірі естіп білмеген ең бір сұлу , ең бір әсерлі, күшті жыры осы еді.(М.Әуезов. "Абай жолы")

1. Абай кішкентай кезінен нені жақсы көретін? 
 А)  Ертек- әңгімені    
 В) мақалды,    
С) әңгімені    
D )  жұмбақты      
Е)мәтелді
          2. Үйге кімдер келетін?  
А)    таныс конақтар    
В) бөгде қонақтар    
С) қарттар    
D )  жастар   
Е)балалар
          3. Қонақтар келгенде , Абай неге қуанды?    
А) жас қонақты таныды 
В) жас қонақты таныған жоқ 
С) жас қонақты таныған емес                  
D )  жас қонақты танымаған                     
E жас қонақты тануға болмайды

          4. Жас қонақ кім еді?        
А) Мұқтар          
В) Қобыланды         
 С) Байкөкше         
 D)  Абай                       
E) Барлас
          
        5. Барлас қандай адам?     
А)жаман            
В)  көп сөйлейді         
С)  көп сөлемейтін                 
 D) ашық емес                       
 E)жарқылдақ, ашық

2.Төменде берілген әр сөйлемді өз сөзіңізбен қайта жазыңыз.Сөйлемдерді берілген сөздермен бастаңыз.
Осы түнде ас піскенге дейін  Барлас "Қобыланды батыр" жырын жырлады.
Барлас  ____________________________________________________________
Кішкентай күнінен ертек -әңгімені көп сүйетін бала осы жазда, тіпті, көп естіп, көп біліп алған сияқты.

Осы жазда___________________________________________________________





8. Мәңгілік Ел

        Мәңгілік Ел - ортақ шаңырағымыздың ұлттық идеясы, бабаларымыздың  арманы. Астанада асқақ рухымыз бен мәңгілік мұраттарымызды паш етіп тұрған «Мәңгілік Ел» салтанат қақпасының салынуы «Мәңгілік Ел» идеясының  мемлекеттік идеологияға айналғандығының бір дәлелі. «Мәңгілік Ел» сөзінің   терең тарихи тамыры үлкен мағыналы мәні бар.
       «Еуразиялық одақ идеясы», «Қазақстандық ұлт идеясы», «Жерұйық», «Атамекен», «Қазақ Елі идеясы» сияқты ұғымдар арқылы мемлекет құрушы   қазақ халқы мен тарихи тағдыр тоғыстырған ұлттарға ортақ боларлық идея, мемлекеттік мәнге ие боларлық идеология қарастырылды. 
       Мәңгілік Ел идеясы - қазақ ұлтының мақсат-мүддесіне және елімізді ортақ Отан  еткен жүз отыздан астам ұлттар мен ұлыстардың ұлттық идеясына негізделтен   идеология  болатынына  сенуге  болады.

1.Мәтінге лайық атау
A. Еуразиялық одақ идеясы
B. Жерұйық
D. Атамекен
E. «Мәңгілік Ел» идеясы
C. «Мәңгілік Ел» кақпасы

2. Мәтіннің соңғы бөлігіне қатысты мәлімет
A. Қазақстан - көпұлтты мемлекет
B. Қазақстанның астанасы
C. Қазақстан халқының саны
D. Қазақстанның жер көлемі
E. Қазақстанның географиялық жағдайы.

3. Мәтінге жоспар құру

4. Төменде берілген әр сөйлемді өз сөзіңізбен қайта жазыңыз.Сөйлемдерді берілген сөздермен бастаңыз.
Мәңгілік Ел - ортақ шаңырағымыздың ұлттық идеясы,бабаларымыздың 
 арманы.
Ортақ ------------------------------------------------------------------------------------------
5 Берілген сөздің  синонимін  мәтіннен  табыңыз.
Туған жер –
[bookmark: _GoBack]Жұрты - 
9. Ана тілі
...Әділіне жүгінсек, адамзаттың адамзат болып қалуына барлық халықтың бәрі қажет. Олардың тілдері мен мәдениіттерінің бәрі қажет. Ал мәдениет пен тіл тек белгілі бір ортада ғана өркен жайып, көсегесін көгерте алады.                                             Анасын қадірлемеу қандай хайуандық болса, ана тілі тағдырына енжарлық та – адамгершілікке жатпайтын өрескелдік. Елінің тәуелсіздігін ойлайтын адам тілінің кемелденуіне де қолғабысын аямауы тиісті. Шығыстың ежелдегі ірі данышпаны: «Дүниені түзеткің келсе, әуелі өзің түзел, сонан соң балаң мен достарыңды түзе»,-деген екен. Егер ана тілімізге шын жанымыз ашитын болса, оны әуелі өзіміз үйреніп, сонан соң балаларымыз бен достарымызға үйреткеніміз абзал.
1. Мәтін тақырыбын анықтаңыз
А) Ананы қадірлеу
В) Достық туралы
С) Ана тілі жайында
Д) Бала тәрбиесі
Е) Адам мінезі туралы
2. Тағдырына сөзінің жасалуы
А) түбір, тәуелдік жалғау, септік жалғау
В) жалғау, көптік жалғау, жұрнақ
С) түбір, септік жалғау
Д)  жіктік жалғау, жалғау
Е) түбір, жұрнақ, жалғау
3. Мәтіндегі көсегесін көгерту тіркесті не мағына береді?
А)жолы болу
В) соққыға жығу
С) от жағу
Д) өркендеу
Е) насихаттау
4. Зат есімнен жасалған туынды етістікті белгілеңіз
А) адамгершілік
В) өркен жаю
С) дами алады
Д) кемелдену
Е) үйреткен 

   4. Төменде берілген әр сөйлемді өз сөзіңізбен қайта жазыңыз.Сөйлемдерді берілген сөздермен бастаңыз.
Ал мәдениет пен тіл тек белгілі бір ортада ғана өркен жайып, көсегесін көгерте алады.   
 Тіл тек ___________________________________________________________                                                           

10. Гүлдер  сыры

Гүл ‒ жер бетіндегі ең сұлу жаратылыс. Гүлдердің ешкімге зияны
жоқ, керісінше, айналасындағыларға шаттық пен қуаныш, көтеріңкі көңіл күй сыйлап, адам жанын жадыратып жіберетін қасиетке ие.
       Есте жоқ ерте замандарда, яғни көркемсөз өнері дамымаған, хат жазу дәстүрі кең тарамаған кезде адамдар өздерінің сезімдерін гүл арқылы жеткізетін                            болған деседі. Одан бері қанша ғасыр өтсе де, бұл дәстүр сақталып келеді.
Гүлдердің сырына үңіліп көрейік.
       Мысалы, қызғалдақ ‒ дүние жүзінде кең тараған əдемі гүлдердің бірі. Қызғалдақтың отаны туралы пікірталастар өте көп. Шын мəнінде, қызғалдақтың отаны ‒ Қазақстан!
         Сакура ‒ Жапонияның символы болып табылатын гүл. Оның гүлдеуі адамның сана-сезімін еріктен тыс әдемі нəрселерді ойлауға жетелейді.
        Раушан гүлінің отаны ‒ Иран, ол ертеректе Персия елі болып есептелетін. Өз тілдерінде оны «гюл» деп атайды. Сонымен бірге елінде оны «гюлистан» дейді, аударғанда «раушандар бағы» деген мағынаны білдіреді. Ал Үнді еліне раушан гүлі Бабуру басшысының арқасында жерсіндірілген. Грекияға гүлді батыс елдерден келгендер әкелген, кейін гүл махаббат пен əдеміліктің символы саналады.
       Дицентра ‒ Германияда «жүрек гүлі» ретінде танымал болса, поляктар оны «Құдай-Ананың туфлиі» деп атайды, ал француздар «Жаннетта жүрекшесі» деп атаса, орыстар «жаралы жүрек» деп атайды. Ал барлық ағылшын тілділер оны
«қанды жүрек» деп атайтын көрінеді. Қалай атаса да, әр елдің осы гүлмен байланысты өз тарихтары бар.
       Орхидеялар əлемнің ең əдемі гүлі болып табылады. Адамдар орхидеяға өте ертеден-ақ қызығушылық танытып келеді. Бұл гүл туралы тарихи әңгімелер мен жазбалар өте көп. Чарлз Дарвиннің өзі бұл гүлдің құпиясы мол гүл деп сипаттап жазған болатын.

1. «Раушандар бағы» атауының шыққан жері
A)Персия 
 B)Жапония 
 C)Германия                                    
              D)Қазақстан                 
E)Үндістан
2. «Құпиясы мол гүл» деген сипатқа лайық
A)Раушан 
B)Сакура 
C)Қызғалдақ 
D)Дицентра
 E)Орхидея
3. Қызғалдақтың отаны 
A)Германия 
B)Қазақстан
C)Ресей 
D)Франция
 E)Жапония
4. Француздар «Жаннетта жүрекшесі» деп атаған гүл
A)Раушан
 B)Сакура 
C)Орхидея 
D)Қызғалдақ 
E)Дицентра

   2. Төменде берілген әр сөйлемді өз сөзіңізбен қайта жазыңыз.Сөйлемдерді берілген сөздермен бастаңыз.
 Мысалы, қызғалдақ ‒ дүние жүзінде кең тараған əдемі гүлдердің бірі. 
 Дүние ___________________________________________________

Сакура ‒ Жапонияның символы болып табылатын гүл

Жапонияның _____________________________________________

11. Былғары қолғап шеберлерінің сөзінен
Леннокс Льюис, ауыр салмақтағы əлемнің экс-чемпионы: Геннадий əлемдегі үздік үштікке кіретін боксшы. Олар – Мэйвезер, Уорд және Головкин.
Шугар Рэй Леонард, америкалық  боксшы: Головкин – бұл күш. Егер, ол  Коттоға қарсы жекпе-жек өткізсе, жанкүйерлерге нағыз сыйлық болар еді.
Адриан Гонсалез: америкалық танымал бейсбол ойыншысы: Хулио Сезар Чавес менің əр уақыттағы сүйікті боксшым болған. Ал қазір маған Геннадий Головкиннің боксы ұнайды. Ол – жақсы боксшы.
Джим Лэмпли, HBO телеарнасының комментаторы: Геннадий Головкин – Майк Тайсонға ұқсайтын жалғыз боксшы.
        Кіші Рой Джонс, 4 салмақ бойынша кəсіпқой бокстан əлем чемпионы: Геннадий Головкин бокстағы – «құбыжық». Ол орта салмақтағы – жас Майк  Тайсон.
Андре Берто, орта салмақтағы əлемнің экс-чемпионы: Геннадийдің қолы – балға секілді. Қарсыластарын тек нокаутқа жіберуге арналған сияқты. Оның қарсыластары қанша жерден бетін жауып қорғанғанымен, бəрібір нокаутқа ұшырайды.
Кен Хершман, HBO президенті: Меніңше, Геннадий Головкин – бокс əлемінің жұлдызы. Геннадийде қазір барлық мүмкіндік бар. Біріншіден, ол өте мықты, екіншіден ол кез-келген боксшымен салмақ дəрежесіне қарамай жұдырықтасуға дайын.

1. Төменде берілген әр сөйлемді өз сөзіңізбен қайта жазыңыз.Сөйлемдерді берілген сөздермен бастаңыз.
Шугар Рэй Леонард, америкалық боксшы: Головкин – бұл күш. 

Головкин________________________________________________________

Геннадий Головкин – Майк Тайсонға ұқсайтын жалғыз боксшы.

Майк ----------------------------------------------------------------------

 2. Қандай спортшылар Г.Головкинді М.Тайсонға ұқсатты?    
A)Кіші Рой Джонс, Джим Лэмпли
B) Шугар Рэй Леонард, Джим Лэмпли
C) Леннокс Льюис, Адриан Гонсалез
D) Андре Берто, Фредди Роуч
E) Владимир Кличко, Фредди Роуч

3 Берілген сөздің  синонимін  мәтіннен  табыңыз.
Белгілі -
Дүниежүзі –
Қуат – 
Мерзім - 
4 Мәтін  бойынша Геннадий Головкинге  мінездеме  жазыңыз.

